
Млади и КОВИД-19 во Северна Македонија: 
Потреби, предизивици, последици 
 

Студијата беше реализирана од Дијалог – Центар за делиберативна демократија, како дел од проектот Помош преку 

мали грантови финансиран од Мировниот корпус Северна Македонија. Ставовите изразени во оваа студија се на 

авторите и не ги одразуваат ставовите на Мировниот корпус. Студијата беше реализирана во периодот од јануари до 

јули 2021 година. 
 

Оваа скратена верзија на студијата беше напишана од вработените во Мировниот корпус од материјалот извлечен 

од комплетниот извештај. На барање се достапни и примероци од комплетниот извештај. 
 

Автори на студијата: Јосипа Ризанкоска, Наташа Димова, Александра Спасеска, Николина Ризанкоска – Антеска 
 

 

Резиме 
Мировниот корпус е присутен во Северна Македонија од 1996 година а на покана на Владата на Северна 
Македонија. Повеќе од 800 волонтери работеа во училишта, општини, невладини организации и јавни 
институции со цел  да ги задоволат различните потреби на заедниците ширум земјата. Младите, сами по 
себе, отсекогаш биле еден од главните интереси на Мировниот корпус во Северна Македонија. Нашите 
волонери работеа во општински центри, младински совети, училишта, универзитети, граѓански 
организации и ги ангажираа младите луѓе преку нивната работа со проекти, активности, обуки, клубови, 
кампови и друго. Меѓу многуте успешни активности започнати од волонтерите на Мировниот корпус се и 
кампот Младински лидерски проект и кампот „Девојките го водат светот“ (како и клубовите кои следеа 
потоа), натпреварот за најдобар есеј, натпреварот по спелување, камповите за запознавање на светот како 
и други активности за млади отпочнати во заедниците. 

Пандемијата на КОВИД-19 имаше, и сѐ уште има, огромно негативно влијание врз животите на луѓето. И 
покрај тоа што младите не беа главната ризична група во однос на хоспитализација и смрт од вирусот 
сепак од почетокот на пандемијата тие беа изложени на негативни искуства од социјална, образовна и 
финансиска природа и е очигледно дека нивното физичко и ментално здравје е под сериозна закана. 

Поради пандемијата на КОВИД-19, во март 2020 година, волонтерите на Мировниот корпус беа 
евакуирани од сите држави. Мировниот корпус Северна Македонија во текот на минатите неколку месеци 
остана во контакт со руралните заедници преку редовни онлајн обуки и работилници, преку електронска 
и телефонска комуникација како и преку разни други активности. Како што КОВИД-19 ја менуваше 
реалноста во Северна Македонија така и Мировниот корпус сакаше да дознае повеќе за потребите, 
предизвиците и последиците кои пандемијата ги имаше врз младите во државава. Затоа одлучивме да 
направиме една сеопфатна истражувачка студија на оваа тема за да можеме адекватно да ги разбереме 
специфичните потреби на младите како и предизвиците со кои тие се соочуваат. 

Истражувачката студија анализира многу аспекти од животите на младите луѓе: образовни, социјални, 
економски, емоционално здравје, младинско учество како и инклузија на маргинализирани групи. 
Дополнително, студијата ги открива и навиките за активизам и волонтирање меѓу младите. Исто така е 
анализиран и институционалниот одговор на пандемијата како и улогата на граѓанскиот сектор. Според 
тоа оваа студија нуди едно исклучително крос-секторско истражување на младите, владините институции 
и граѓанскиот сектор кое има за цел да разбере како младите во Северна Македонија се справуваат со 
пандемијата. 

Кои се потребите и предизвиците на младите во Северна Македонија за време 
на пандемијата на КОВИД-19 и по неа, и што може да стори Мировниот корпус 

Северна Македонија за да ги поддржи овие потреби? 
 

Методологија 

Во оваа студија се користеа четири различни методи за собирање податоци: 1) Квалитативна деск анализа 
на релевантни правни рамки во врска со младинскиот сектор и извештаи од Владата на Северна 
Македонија, како и од меѓународни и домашни невладини организации; 2) Интервјуа со претставници на 
релевантни државни институцииi; 3) Фокус групи со граѓански организацииii; и 4) Онлајн анкета со 1002 
млади луѓе меѓу 15 и 29 години од различно потекло кое ја рефлектира распределбата на жители во осумте 
плански региони на Северна Македонија iii. 

Во минатите години, во однос на правната рамка, е 
направено многу за да се подобри и напредне 
позицијата на младите во нашата земја. Како одговор 
на пандемијата беше најавен закон за младински 
додаток кој нуди финансиска поддршка за младите 
луѓе поуспешно да се справат со целата ситуација, а 
беа воведени и неколку други економски мерки од 
страна на Владата. Сепак, одговорот на овие мерки 
од страна на младите е загрижувачки. Податоците и 
онлајн анкетата (графикон 1) покажуваат дека многу 
мал процент од учесниците имале корист од овие 
мерки. Иако испитаниците истакнуваат дека се добро 
информирани за владините мерки, речиси 48% од 
нив не искористиле ниедна од мерките на Владата. 

Дури 65% од испитаниците доживеале зголемено ниво на анксиозност/паника за време на пандемијата 
(графикон 2) a 48% имале зголемен стрес заради кампањата за одговорност и солидарност на младите 
луѓе кон постарите и ранливите групи за време на пандемијата. Меѓу женските испитанички среќаваме 
значително повисок степен на зголемена анксиозност (за 71% од испитаничките) споредено со 55% кај 
машките испитаници. И нивото на стрес исто така, иако со помала разлика, е повисоко кај девојките и 
жените (51%) отколку кај момчињата и мажите. Кога станува збор за нивото на анксиозност за време на 
пандемијата нема некои значајни разлики во одговорите помеѓу различните старосни и етнички 
категории. Скоро половина од младите луѓе од истражувањето (52%) искусиле проблеми поврзани со 
менталното здравје а 39% проблеми со физичкото здравје поради кризата со КОВИД-19. 

 

4.4% 1.6% 2.6%

15.5% 12.8% 13.8%

55.4%

71.3%
65.5%

19.9%
12.3% 15.1%

4.7% 2.0% 3.0%

0.0%

20.0%

40.0%

60.0%

80.0%

Male Female Total

2. Дали нивото на анксиозност ви се промени за време на 

Граѓанско општество и младинска вклученост 

Бидејќи граѓанското учество како концепт е клучна компонента за едно здраво демократско општество, 
главен интерес на оваа студија, помеѓу останатите, беше да го открие обемот на младинската граѓанска 
вклученост за време на пандемијата. Разните меѓународни и домашни организации од граѓанското 
општество имаа различни програмски можности во кои младите можеа да учествуваат и волонтираат. Беа 
напишани и спроведени неколку извештаи и студии на оваа тема од страна на различни организации. 
Центарот за младински активизам КРИК, на пример, издаде еден краток извештај (Април 2020) за 
предизвиците и потребите на секторот на граѓанско општество за време на пандемијата на КОВИД-19. 
Меѓу најзначајните предизвици за граѓанските организации биле: откажувањето и одложувањето на 
проектите, недостатокот на финансии и неможноста да се завршат финансиските и административните 
задачи. Што се однесува до образованието и подигнувањето на свесноста за јавното здравје за време на 
пандемијата, повеќето граѓански организации отпочнаа со информативни кампањи, онлајн образовни 
содржини, воведување нови технолошки алатки и можности за волонтирање за да им се помогне на 
постарите луѓе. Граѓанските организации истакнаа дека им е потребна финансиска поддршка од државата, 
пристап до повеќе онлајн алатки и способност да ја приспособат нивната работа, како и повеќе 
информации во врска со институциите и донаторите. 

Еден наод од извештајот е дека процентот на млади луѓе кои биле членови на некоја организација, група 
или клуб не се променил значајно пред или за време на пандемијата. Заедно со тоа, само една четвртина 
од испитаниците биле вклучени во вакви активности. Што се однесува до волонтирањето има намалување 
од 12% во бројот на млади кои волонтирале, од 29% на 17%. Оние испитаници кои кажале дека 
волонтираат, во огромен број изјавиле дека тоа волонтерско искуство било многу позитивно за нив. Во 
речиси секоја категорија повеќе од 80% одговориле позитивно: волонтирањето им помогнало да го минат 
своето слободно време правејќи добри дела; го зголемило  нивното лично чувство на задоволство/среќа; 
им помогнало да останат ментално силни; и им помогнало да се чувствуваат физички активни/здрави.  

Запрашани зошто не се вклучени во младинските организации извештајот открива дека младите 
одговориле на овој начин: 21% од испитаниците рекле дека не знаат ниту една организација во која би 
можеле да се вклучат, 13% изјавиле оти не веруваат дека младинските организации навистина им 
помагаат на младите а други 12% рекле дека мислат дека младинските организации не се доволно 
транспарентни. Слични резултати се документирани и за локалните младински совети: речиси 34% од 
испитаниците рекле дека не знаат како да им се придружат.  

Оние граѓански организации кои веќе биле присутни онлајн и пред пандемијата, преку платформи, 
портали, сајтови и сл., продолжиле да ги вклучуваат младите преку активности, со пишување и 
преведување текстови, размена на информации, обезбедување на едукативни материјали и преку 
ширење на препораки за заштита од КОВИД-19. За некои од граѓанските организации пандемијата имала 
позитивно влијание. Одржувањето онлајн активности (Графикон 3) им овозможило на некои организации 
да допрат до младите луѓе од руралните заедници, каде претходно не биле присутни; ова им овозможило 
на младите да им се приклучат на онлајн клубовите. Оттаму, некои граѓански организации планираат да 
продолжат со овие онлајн клубови дури и по завршувањето на пандемијата. Ова во иднина би требало да 
ги мотивира и останатите организации да земат предвид обезбедување на повеќе онлајн можности за 
младите луѓе, посебно во руралните области. 

Образование 

Кога беше прогласена пандемијата образованието стана еден од најитните предизвици со кои светот 

требаше да се справи. Пандемијата на КОВИД-19 го предизвика едно од најголемите нарушувања на 

образовниот систем во Северна Македонија досега, со влијание врз речиси сите ученици во државата. 

Физичката оддалеченост од училницата бараше нови технологии и опрема, родителски надзор како и 

нови методи на предавање кои наставниците требаше да ги научат. Учениците губеа мотивација; 

родителите (посебно мајките) беа соочени со зголемен обем на работа бидејќи остануваа во домот за да 

подучуваат од дома; семејствата беа соочени со опасноста од загуба на работните места бидејќи требаше 

да се грижат за своите деца; семејствата се соочија и со предизвикот да ја обезбедат неопходната опрема 

за онлајн наставата. 

На почетокот на епидемијата повеќето луѓе се согласија дека учењето треба да се одвива онлајн, во 

септември 2020 година 65% од населението не се согласуваше со тоа дека училиштата треба повторно да 

се отворат (Михајловска, Ивановска, Кржаловски, 2020). Во летото 2020 година повеќе од половината 

наставници сметаа дека се зголемил бројот на ученици, и во основните и во средните училишта, кои имаат 

некакви проблеми со програмата а 77% од наставниците пријавија дека имаат потешкотии да останат во 

контакт со учениците додека овие учеа од дома (Реактор – истражување во акција, 2020). Истиот овој 

извештај содржи заклучоци дека повеќето наставници имаат потреба од дополнителна обука за употреба 

на новите технологии за настава. Средношколците имаа проблеми со мотивацијата и со тоа да го сфатат 

сериозно училиштето, а многумина од нив добиваа помош од останатите ученици и родителите што пак 

правеше оценувањето да биде нефер. Предизвик беше и правењето валидни списоци за присуство 

бидејќи некои од учениците беа присутни само преку своите електронски уреди но вистински не го следеа 

часот. 

Сиромаштијата е уште еден предизвик со кој се соочија некои ученици и тоа влијаеше на нивната онлајн 

едукација. 17% од учесниците ја немаат потребната опрема за учење (таблет, компјутер) а речиси 14% не 

можат да си дозволат интернет поврзување. На прашањето „Со кои предизвици се соочивте во 

образовниот процес за време на онлајн наставата?“ повеќето од учесниците го посочија недостатокот 

на мотивација (74%), интернет конекцијата (54%) и лошата наставна програма (50%). 

4. Дали вашето семејство се соочи со некоја од овие 
потешкотии за време на пандемијата? (по етничка припадност)

Маргинализираните групи се соочија со уште повеќе предизвици за време на пандемијата. На прашањето 

„Дали вашето домаќинство се соочи со некоја од следниве потешкотии за време на пандемијата?“  

(Графикон 4), меѓу испитаниците од ромската заедница постојано се добиваа речиси дупли проценти 

отколку кај останатите етнички групи. Во прилог на ова, меѓу ромската младина има највисок процент на 

оние кои не искористиле никаква владина мерка/поддршка (63% од Ромите), а повеќе од 80% од 

испитаниците Роми го прекинале своето образование за време на пандемијата. 

 

 

Препораки 

Еден општ заклучок од тематската анализа на стратегиите, легислативата и мерките кои се однесуваат на 

ситуацијата на младите ни покажува дека Владата ги препознала проблемите но би требало да им се 

посвети повеќе на предизвиците со кои се соочуваа младите за време на пандемијата. Ова ги вклучува не 

само економските, туку и образовните како и здравствените предизвици: и менталните и физичките, и 

дека Владата треба да обезбеди поконкретни и попрецизни мерки. Висок процент на млади рекоа дека 

не биле во можност да ги искористат мерките и дека не ни биле свесни за нив, па затоа Владата би требало 

да се осигура дека на семејствата ќе им се разјасни како можат да се пријават и да ја ползуваат оваа КОВИД 

помош. 

Студијата покажа дека сиромаштијата е уште еден предизвик, бидејќи 17% од учесниците ја немаат 

потребната опрема за настава (компјутери), а речиси 14% не можат да си дозволат редовно интернет 

поврзување. Оттаму, многу е важно институциите да ги земат предвид овие предизвици со цел адекватно 

да се одговори на потребите на сите ученици во државата. 

Недостатокот на знаење за можностите за младински ангажман и недостатокот на доверба кон 

младинските организации треба да бидат еден вид повик младинскиот сектор генерално да посвети 

повеќе внимание на своите програми и транспарентност, со цел да биде достапен за младите. Онлајн 

активностите кои успешно беа спроведени од некои од организациите, и кои ќе продолжат да бидат 

достапни за младите дури и по пандемијата, би требало да се пример за тоа како да се допре до младите 

луѓе од поруралните заедници кои обично немаат пристап до активности кои се одвиваат со лично 

присуство. 

Понатаму, студијата покажува дека кај припадниците на ромската популација, покрај стигмата со која се 

соочуваат, дискриминацијата и сиромаштијата, пандемијата само го зголемила бројот на секојдневни 

предизвици со кои тие се соочуваат. Оттаму, на ромската заедница ѝ е потребна поголема поддршка од 

државата, граѓанскиот сектор и меѓународната заедница. 

Што може Мировниот корпус да направи во врска со овие предизвици во 

пост-пандемискиот период во Северна Македонија? 

Гледајќи ги резултатите од ова истражување и негативниот ефект кој пандемијата го има врз младите во 

Северна Македонија ние, во Мировниот корпус Северна Македонија, остануваме посветени да ја 

продолжиме нашата работа и служба во полза на заедниците во Северна Македонија а со поддршка на 

нашите ценети партнери: локалните владини институции, граѓанските организации и заинтересираните 

соработници. Ќе продолжиме да обезбедуваме обуки, работилници, помош за мали проекти како и 

останата поддршка за младите луѓе, маргинализираните групи, граѓанскиот сектор, локалните институции 

и за наставниот кадар низ целата држава.   

Веќе во април 2020, Мировниот корпус Северна Македонија понуди разни онлајн обуки и работилници за 

наставниците, вработените во училиштата и родителите. На почетокот започнавме со неколку обуки за тоа 

како тие да се справат со новата наставна реалност. Такви беа обуките „Ефективни алатки за настава“ 

и „Зум-алатки и Гугл училница: ефективна онлајн настава“. Некои од обуките беа поддржани од Бирото 

за развој на образованието. Тие се одржаа на англиски, македонски и албански јазик, во зависност од 

темата и интересот. Повеќе од 800 учесници досега присуствувале на овие онлајн обуки од кои добивме 

позитивен фидбек. Останатите теми кои им ги понудивме на наставниците и вработените во училиштата 

беа: Развивање на креативноста кај наставникот; Дигитално младинско вклучување; Мотивирање на 

учениците во онлајн училници; Разбирање и менаџирање на однесувањето на учениците; Раководење 

со училницата; Ефективна онлајн настава; Настава за пишување есеи. 

Како одговор на предизвиците пред кои беше соочен граѓанскиот сектор во државата, Мировниот корпус 

Северна Македонија обезбеди неколку онлајн работилници за заинтересираните организации и 

претставници на ѓраѓанскиот и јавниот сектор. Темите на овие работилници беа: Дигитални алатки за 

организации; Дигитално младинско вклучување; Проектен дизајн и менаџмент (заедно со Регионалната 

младинска канцеларија за соработка); Основи на младински развој; Партиципативна анализа за акција 

во заедницата (PACA). На овие работилници учествуваа повеќе од 500 луѓе, претставници од различни 

општини, невладини организации, универзитети и училишта. 

Како одговор на резултатите на оваа студија, еден од главните фокуси ќе биде промовирањето на 

волонтерството во Северна Македонија, посебно меѓу младата популација. Наша желба е да 

соработуваме со организации и институции, на локално и на државно ниво, преку нашите обиди да го 

зголемиме интересот за волонтерство и активен граѓански ангажман. 

 
ЗАБЕЛЕШКИ 

i Институциите вклучени во овие полу-структурирани интервјуа се: Советникот за млади и младински политики на Премиерот на 

Северна Македонија, Агенцијата за млади и спорт, Министерството за образование и наука, Националната агенција за европски 
образовни програми, Министерството за труд и социјална политика, Агенцијата за вработување, додека Бирото за развој на 
образованието и Министерството за здравство ни одговорија дека не се компетентни да одговорат на овие прашања. 
ii Граѓанските организации и мрежите на граѓански организации кои учествуваа во фокус-групите беа следниве: Хуманитарна и 

добротворна организација „Месечина“ – Гостивар; СППМД Институтот Македонија; Здружение на граѓани за помош и поддршка 
на бездомници, социјално загрозени семејства и поединци ЉУБЕЗНОСТ – СКОПЈЕ;  Здружение ХОПС – Опции за здрав живот 
Скопје; Агенција за локален развој Струга (LDA); Инфо фронт – Прилеп; Млади инфо интернационал; Здружение за правно 
образование и транспарентност LET STATION; Здружение за мултикултурна интеграција Инклузија – Охрид; Центар за младински 
активизам – КРИК; МОФ – Младински образовен форум; Рурална коалиција – Кичево; Националниот младински совет на 
Македонија (NYCM); Волонтерски центар – Скопје. 
iii Во однос на возраста, примерокот вклучува млади луѓе од 15 до 19 години (23%), 20-24 (38%) и 25-29 (39%). Во однос на етничката 

припадност 79% се етнички Македонци, 15% се етнички Албанци и 6% се од другите помали етнички заедници. Речиси 52% од 
испитаниците имаат заврешено средно образование, додека 27% имаат универзитетска диплома. 

                                                           


